
Rezime/Abstract

Revizija javnog sektora predstavlja interesantno i atraktivno područje istraživanja, koje ima ključnu ulogu u unapređenju
funkcionisanja javnog sektora. Savremeno doba koje karakteriše veliki broj evolutivnih promjena neminovno je dovelo do
potrebe za uvođenjem revizije javnih institucija. Nezadovoljstvo javnosti sa cjelokupnim funkcionisanjem javnog sektora u
našoj zemlji nameće potrebu za ozbiljnom reformom. Revizija učinka i finansijska revizija su jedan od ključnih faktora koje
mogu dovesti do pozitivnih promjena u javnom sektoru, budući da ukazuju na propuste i daju preporuke koje mogu
predstavljati značajnu polaznu osnovu za efikasnije donošenje odluka. Izabrani javni dužnosnici imaju obavezu da svoje
funkcije odgovorno obavljaju odnosno da javna sredstva koriste na zakonit, efikasan, ekonomičan i pravedan način. Stoga
je neophodno da postoje aktivnosti kojima se provjerava da li su javna sredstva korištena sa unaprijed navedenim
principima. Ključnu ulogu u tom procesu imaju nadležne institucije za reviziju jer se obavljanjem revizije učinka i revizije
podudarnosti obezbijeđuju nezavisne i objektivne informacije, kao i savjeti parlamentu u vezi korištenja budžetskih
sredstava. Krajnji cilj revizije javnog sektora jeste povećanje discipline u trošenju javnih sredstava. Postizanje ovog cilja je
odgovor zahtjevima modernog ekonomskog okruženja i korak bliže evropskim i svjetskim zahtjevima, koji se, između
ostalih, postavljaju pred institucije javnog sektora kao bitni preduvjeti za priključenje evropskim integracijama. Prethodno
navedeno predstavlja aktualnu temu ovog rada. Teorijskim izučavanjem teme rada, analizom revizijskih izvještaja i
mišljenja Ureda za reviziju FBiH, te analiziranjem odgovora anketirane javnosti, rukovodilaca javnih institucija i struke iz
oblasti revizije došlo se do odgovarajućih zaključaka, na osnovu kojih su date odgovarajuće preporuke.

